
Komunikazzjoni tal-Kummissjoni

Valutazzjoni ahjar tal-impatt distributtiv tal-politiki tal-Istati Membri

It-tfassil tal-politika bbazat fuq l-evidenza huwa kru¢jali biex jigu zgurati politiki ta’ suc¢cess
u l-kredibbilta tal-azzjonijiet ta’ politika. B’mod partikolari, il-valutazzjonijiet tal-impatt
jaghmluha possibbli li I-ghazliet ta’ politika jsiru b’mod infurmat u l-valutazzjonijiet tal-
impatt distributtiv jghinu biex jigi mithum kif dawn x’aktarx li se jaffettwaw lil partijiet
differenti tal-popolazzjoni. Dan huwa partikolarment rilevanti peress li I-Unjoni Ewropea u I-
Istati Membri taghha geghdin jistinkaw biex iwettqu tranzizzjonijiet digitali u ekologici
so¢jalment gusti u gqeghdin jiffac¢jaw sfidi relatati mal-gholi tal-hajja minhabba 1-gwerra ta’
aggressjoni mir-Russja fl-Ukrajna.

L-ekonomija so¢jali tas-suq uniku tal-Ewropa hija I-pedament tal-prosperita taghha. Fil-linji
gwida politi¢i taghha, il-President von der Leyen sahqet fuq l-importanza li hadd ma jithalla
jibga’ lura fit-tranzizzjonijiet digitali u ekologi¢i. Hija enfasizzat ukoll il-kontribut tal-
Pilastru Ewropew tad-Drittijiet So¢jali pproklamat mill-Parlament Ewropew, mill-Kunsill u
mill-Kummissjoni f1-2017, 1i jistabbilixxi 20 prin¢ipju ghal Ewropa so¢jali b’sahhitha li hija
gusta u inkluziva u li tizgura opportunitajiet indags.

Fis-Summit So¢jali f’Porto " Mejju 2021, il-mexxejja tal-UE laqghu l-mira li jinhargu mill-
inqgas 15-il miljun persuna mill-fagar u mill-eskluzjoni so¢jali sal-2030, kif ipprezentata mill-
Kummissjoni fil-Pjan ta’ Azzjoni tal-Pilastru Ewropew tad-Drittijiet So¢jali, f’konformita
mal-Agenda 2030 tan-Nazzjonijiet Uniti ghall-Izvilupp Sostenibbli'. Sena biss wara s-
Summit Socjali, 1-Istati Membri tal-UE impenjaw ruhhom li jilhqu l-miri nazzjonali biex
flimkien jilhqu dak l-ghan. B’mod parallel, fi hdan il-qafas tal-Pjan ta’ Azzjoni, inizjattivi
godda fil-livell tal-UE ghandhom I-ghan li jikkontribwixxu ghat-tnaqqis tal-inugwaljanzi fl-
introjtu, inkluza d-Direttiva dwar il-paga minima u l-proposta ghal rakkomandazzjoni tal-
Kunsill dwar skemi ta’ introjtu minimu.

[I-fagar u l-inugwaljanza fl-introjtu huma relattivament baxxi fl-UE meta mqgabbla mal-
istandards internazzjonali, u I-fagar u l-eskluzjoni soc¢jali naqsu matul l-ahhar ghaxar snin,
ghalkemm l-inugwaljanza fl-introjtu zdiedet ghall-persuni b’introjtu aktar baxx wara r-
recessjoni fl-2008-2012. L-azzjoni mehuda mill-UE u mill-gvernijiet nazzjonali (inkluzi
skemi temporanji ta’ appogg ghall-impjiegi u stabbilizzaturi awtomatici) taffew l-impatt
soc¢joekonomiku tal-krizi tal-COVID-19 u pprevjenew zieda akbar fl-inugwaljanza.
Madankollu, il-pandemija kellha impatt negattiv sproporzjonat fuq in-nisa u fuq xi gruppi
bhaz-zghazagh, il-haddiema b’livell baxx ta’ hiliet u I-persuni b’dizabilita.

Filwaqt li I-Ewropa qgieghda tirkupra mill-pandemija tal-COVID-19, il-koezjoni soc¢jali tista’
tigi affettwata mill-izviluppi attwali. L-invazjoni mhux gustifikata u mhux ipprovokata mir-
Russja tal-Ukrajna gabet maghha incertezza ekonomika kbira, spec¢jalment fil-provvista tal-
energija u fil-prezzijiet tal-ikel. L-inflazzjoni gholja ggib maghha r-riskju li taggrava s-

! L-Ghanijiet ta’ Zvilupp Sostenibbli 1 u 10. L-Agenda 2030 ghall-Izvilupp Sostenibbli.



https://www.un.org/ohrlls/sites/www.un.org.ohrlls/files/2030_agenda_for_sustainable_development_web.pdf
https://www.un.org/ohrlls/sites/www.un.org.ohrlls/files/2030_agenda_for_sustainable_development_web.pdf

sitwazzjoni tal-unitajiet domesti¢i b’introjtu baxx u ta’ gruppi zvantaggati ohrajn, filwaqt li I-
inCertezza fil-katina tal-provvista jista’ jkollha impatt fuq I-impjiegi f’¢erti setturi.

L-UE u I-Istati Membri taghha qeghdin jahdmu biex itaffu l-impatt ekonomiku tal-gwerra.
Sabiex 1-Ewropa ma tibqax dipendenti fuq il-fjuwils fossili Russi, il-Pjan REPowerEU tal-
Kummissjoni pprezenta diversi ghazliet: l-iffrankar tal-energija, id-diversifikazzjoni tal-
provvisti tal-energija, u l-introduzzjoni aé¢ellerata tal-energija rinnovabbli biex tissostitwixxi
I-fjuwils fossili fid-djar, fl-industrija u fil-generazzjoni tal-energija. Il-pjan tal-Kummissjoni
“Niffrankaw il-gass ghal xitwa sikura” ghandu l-ghan 1i jaccellera t-tnehhija gradwali tal-
fjuwils fossili Russi u li jnaqqas id-domanda tal-gass tal-UE filwaqt li jaghti attenzjoni
specifika lill-konsumaturi vulnerabbli. Barra minn hekk, il-proposti tal-Kummissjoni ghal
intervent ta’ emergenza fis-swieq tal-energija tal-Ewropa ghandhom I-ghan li jindirizzaw iz-
zidiet kbar recenti fil-prezzijiet u li jnaqqsu l-pressjoni li qeghdin ipoggu fuq l-unitajiet
domesti¢i u n-negozji madwar [-UE. Sabiex jiggieldu z-zieda rapida fil-prezzijiet tal-ikel u
tal-energija, l-Istati Membri adottaw mizuri li ghandhom I-ghan li jtaffu l-impatt tal-
inflazzjoni fuq l-unitajiet domestici, b’mod partikolari dawk l-aktar vulnerabbli.

It-tibdil fil-klima u d-digitalizzazzjoni huma mistennija wkoll li jkollhom impatt fuq id-
distribuzzjoni tal-introjtu u l-inugwaljanzi. It-tranzizzjoni ekologika ghandha l-potenzjal li
tohloq sa miljun impjieg addizzjonali sal-2030° u Zewg miljun impjeig sal-2050° kif ukoll li
ttejjeb il-kwalita tal-impjiegi, izda r-riperkussjonijiet taghha fuq is-suq tax-xoghol jistghu
jvarjaw bejn is-setturi, ir-regjuni, il-grad jew l-urbanizzazzjoni (zona urbana/rurali), il-hiliet
mehtiega jew it-tipi ta’ impjiegi. [1-Patt Ekologiku Ewropew u 1-pakkett “Lesti ghall-mira ta’
55 %” jipprezentaw ir-reazzjoni ta’ nofs it-terminu tal-UE ghall-indirizzar tat-tibdil fil-klima
u jintegraw id-dimensjoni socjali fit-tfassil tal-politika taghha mill-bidu nett. Sabiex jintlahqu
l-miri tal-energija u klimati¢i tal-UE ghall-2030, I-Istati Membri fasslu pjanijiet nazzjonali
integrati ghall-energija u l-klima li ghandhom jigu aggornati regolarment. Huma impenjati
wkoll 1i jadottaw politika komprensiva ghal tranzizzjoni gusta lejn in-newtralita klimatika. Ir-
Rakkomandazzjoni tal-Kunsill dwar l-izgurar ta’ tranzizzjoni gusta lejn in-newtralita
klimatika* tistabbilixxi gwida konkreta ghall-Istati Membri dwar kif ghandhom jigu
indirizzati l-aspetti so¢jali u tal-impjiegi rilevanti marbuta mat-tranzizzjoni, inkluz billi jigi
analizzat l-impatt distributtiv tal-mizuri ta’ politika, filwaqt li jsir uzu shih mill-
opportunitajiet ta’ finanzjament. Il-Kummissjoni pprezentat ukoll il-vizjoni taghha ghat-
trasformazzjoni digitali tal-Ewropa sal-2030 u pproponiet Kumpass Digitali ghad-Decennju
Digitali tal-UE®. Il-hiliet digitali bazi¢i ghal kulhadd u l-opportunita biex il-forza tax-xoghol
tikseb hiliet specjalizzati fit-teknologija tal-informazzjoni u tal-komunikazzjoni huma
prominenti, kif ukoll l-importanza tat-tahrig mill-gdid u tat-titjib tal-hiliet sabiex jigi
pprevenut l-aggravar tad-distakk digitali bejn il-haddiema b’livell baxx u gholi ta’ hiliet.

2 Skont il-Komunikazzjoni tal-Kummissjoni “Il-Pjan dwar il-Mira Klimatika ghall-2030”, COM/2020/562 final, u SWD(2020)176 final:
projezzjonijiet ibbazati fuq E-QUEST bl-uzu ta’ xenarju ta’ “tassazzjoni aktar baxxa ta’ haddiema b’livell baxx ta’ hiliet”, jigifieri fejn
wiehed jassumi “tnaqqis immirat fit-tassazzjoni fuq ix-xoghol li jistimula I-provvista ta’ haddiema b’livell baxx ta’ hiliet permezz ta’ pagi
netti oghla filwaqt 1i fl-istess hin jitnaqqsu I-kostijiet tax-xoghol b’livell baxx ta’ hiliet ghad-ditti, biex b’hekk b’mod kumplessiv jizdied 1-
impjieg”.

3 Abbazi tal-valutazzjoni tal-impatt Pjaneta Nadifa ghal kulhadd tal-2018, I-ESDE 2019 tirrapporta zieda potenzjali ta’ madwar zewg miljun
impjiegi sal-2050.

4 https://eur-lex.europa.eu/legal-content/MT/ALL/?uri=COM:2021:801:FIN

5 Id-Dec¢ennju Digitali huwa 1-vizjoni strategika li thares ’il quddiem tal-Kummissjoni Ewropea ghall-izvilupp tal-ekonomija digitali u t-
trasformazzjoni tan-negozji Ewropej sal-2030. Il-pjan, ipprezentat mill-Kummissjoni Ewropea fid-9 ta’ Marzu 2021, ghandu l-ghan 1i
jappogga futur digitali prosperuz ghal kulhadd.



Stharrigiet recenti juru li l-inugwaljanzi soc¢jali huma l-aktar haga 1i thasseb lill-Ewrope;j
(segwiti mill-impjiegi, kwistjonijiet ambjentali u t-tibdil fil-klima)® u l-akbar Zieda f’termini
ta’ thassib fil-livell tal-UE hija relatata maz-zieda fil-prezzijiet/mal-inflazzjoni u mal-gholi
tal-hajja’. Anke gabel il-pandemija, aktar minn 80 % ta¢-¢ittadini tal-UE xtaqu li l-gvernijiet
nazzjonali taghhom jiehdu aktar mizuri biex inaqqsu I-inugwaljanzi fl-introjtu®. Inugwaljanza
gholja fl-introjtu jista’ jkollha effetti dannuzi fuq it-tkabbir ekonomiku u tipperikola 1-
koezjoni soéjali’, biex b’hekk tpoggi lill-mudell tal-ekonomija so¢jali tas-suq friskju, u
timmina 1-valuri Ewropej. L-inugwaljanzi fl-introjtu u n-nuqqas ta’ gustizzja so¢jali huma ta’
thassib dejjem akbar mhux biss ghall-persuni f’riskju ta’ faqar jew ta’ eskluzjoni socjali, izda
wkoll ghall-bi¢¢a I-kbira tal-persuni b’introjtu medju.

Sabiex jigi zgurat li x-xejriet fit-tul u x-xokkijiet fuq medda qasira ta’ zmien deskritti hawn
fuqg ma jaggravawx l-inugwaljanzi ezistenti, huwa essenzjali li tittejjeb il-kwalita tat-tfassil
tal-politika billi jigi vvalutat ahjar l-impatt distributtiv tal-politiki u tar-riformi ezistenti u ta’
dawk godda. Meta jitfasslu, huwa essenzjali li jigi mithum l-impatt taghhom fuq gruppi
so¢joekonomici differenti u zoni geografici differenti. Dan huwa mehtieg biex il-politiki jigu
mmirati ahjar u biex jittaffew 1-effetti negattivi possibbli taghhom, sabiex jintlahqu l-ghanijiet
tat-tnaqqis tal-faqar tal-2030 u jigu zgurati tranzizzjonijiet sostenibbli, inkluzivi u gusti.

Din il-Komunikazzjoni tipprovdi gwida lill-Istati Membri dwar kif l-ahjar iwettqu
valutazzjonijiet tal-impatt distributtiv fuq l-introjtu ta’ gruppi so¢joekonomici differenti'® u
jinkorporawhom fil-processi tat-tfassil tal-politika taghhom. IlI-Komunikazzjoni tistabbilixxi
process ghall-izvilupp ulterjuri tal-metodologiji ezistenti flimkien mal-Istati Membri, u
tipprezenta l-appogg li I-Kummissjoni tista’ taghmel disponibbli ghall-Istati Membri'!.

Il-kuncett ta’ valutazzjonijiet tal-impatt distributtiv

Il-valutazzjoni tal-impatt hija process li jigbor evidenza biex jappogga t-tfassil tal-politika'2.
[l-valutazzjonijiet tal-impatt distributtiv (DIAs) jinvolvu analizi, normalment kwantitattiva,
biex jigu vvalutati l-effetti distributtivi tal-politiki (riformi, investimenti, e¢¢.) fuq l-introjtu
ta’ diversi gruppi fil-popolazzjoni. Id-DIAs jaghtu informazzjoni utli u jghinu lil dawk li
jfasslu l-politika jaghzlu bejn ghazliet differenti ta’ riforma. Id-DIAs jistghu jghinu wkoll
biex tigi identifikata I-htiega li jitfasslu mizuri ta’ akkumpanjament biex gruppi vulnerabbli
jigu protetti mill-impatti negattivi potenzjali ta’ Certi politiki u tigi pprovduta informazzjoni
siewja biex jigu kkalibrati dawk il-mizuri.

It-tekniki tad-DIA jistghu jintuzaw biex jinkisbu stimi kwantitattivi tal-impatt tat-taxxi u tar-
riformi tal-protezzjoni soc¢jali u tal-inkluzjoni so¢jali, u jipprovdu wkoll indikazzjonijiet tal-
impatt tar-riforma tas-servizzi in natura pprovduti pubblikament. L-importanza tal-access
ugwali ghal servizzi in natura bhall-kura tas-sahha u l-edukazzjoni giet enfasizzata matul il-

¢ L-Ewrobarometru dwar il-Futur tal-Ewropa minn Jannar 2022.

"L-Ewrobarometru standard minn April 2022.

8 L-Ewrobarometru Spec¢jali 471 Gustizzja, inugwaljanza u mobbilta intergenerazzjonali - April 2018 - Stharrig_tal-Ewrobarometru
(europa.cu)

°Ara perezempju 1-Organizzazzjoni ghall-Kooperazzjoni u I-Izvilupp Ekonomi¢i (OECD) (2015), Divided We Stand: Why Inequality Keeps
Rising.

10 Fil-futur ghandhom isiru aktar sforzi biex jigi identifikat ukoll I-impatt distributtiv tar-riformi fuq l-ugwaljanza fl-opportunitajiet, izda din
il-Komunikazzjoni tiffoka fuq l-inugwaljanza fl-introjtu, li tista’ tigi kkwantifikata hafna aktar facilment mill-aspetti 1-ohrajn.

' 1d-Dokument ta’ Hidma tal-Persunal li jakkumpanjaha jaghti informazzjoni aktar granulari, inkluz dwar il-prattiki attwali fl-Istati Membri.
12 Din tghin fl-izvilupp ta’ reazzjoni ta’ politika (jew riforma ta’ politika jew investiment) ghal problema ta’ politika partikolari billi
tipprovdi l-bazi ta’ evidenza ghal diversi ghazliet, u I-impatti taghhom. Il-valutazzjonijiet tal-impatt jindirizzaw ghadd ta’ impatti potenzjali
ewlenin bhall-impatti ekonomici, ambjentali u so¢jali kif ukoll I-impatt fuq id-drittijiet tal-bniedem.



https://europa.eu/eurobarometer/surveys/detail/2554
https://europa.eu/eurobarometer/api/deliverable/download/file?deliverableId=81214
https://europa.eu/eurobarometer/surveys/detail/2166
https://europa.eu/eurobarometer/surveys/detail/2166

pandemija tal-COVID-19'3. Il-monitoragg tal-effetti ridistributtivi tal-benefi¢éji in natura
jikkontribwixxi ghall-isfruttament tal-potenzjal taghhom li jtaffu u jnaqqgsu l-fagar u jista’
jikkontribwixxi wkoll biex id-DIAs isiru aktar komprensivi.

Id-DIAs jistghu jikkwantifikaw, qabel l-implimentazzjoni taghhom, kif politiki u riformi
specifici se jaffettwaw l-introjtu ta’ diversi gruppi. Dawn jistghu jghinu wkoll biex jigi
stabbilit fid-dettall il-kost tar-riformi (inkluz billi jitqiesu ghazliet differenti) u jitfasslu mizuri
korrettivi. Il-valutazzjonijiet li saru wara li I-mizuri bdew jigu implimentati jikkontribwixxu
ghall-evalwazzjoni tal-mizuri ladarba tkun disponibbli d-data, u jindikaw jekk hemmx bzonn
li jittiehdu mizuri ohrajn jew li jsiru xi korrezzjonijiet fir-riformi. Id-DIAs spiss isiru bhala
parti mill-preparazzjonijiet tal-bagit, izda huwa daqgstant importanti li dawn isiru ghat-tfassil
impatt akbar fuq certi gruppi so¢joekonomici. Id-DIAs, fejn xieraq, ghandhom jigu integrati
f’analizijiet usa’ i jkopru l-impatti ekonomici, so¢jali u ambjentali ta’ inizjattivi ta’ politika
godda.

Id-DIAs jistghu jghinu wkoll biex itejbu b’mod sinifikanti I-kwalita tal-infiq pubbliku u tal-
politiki fiskali. Il-finanzi pubbli¢i tqieghdu taht pressjoni mill-pandemija tal-COVID-19 u n-
normalizzazzjoni gradwali tal-politika monetarja hija mistennija li zzid il-kostijiet tas-self tal-
gvernijiet. Ir-riallokazzjonijiet ikkalibrati sew tal-infiq jew bidliet fid-dhul jistghu jghinu biex
jigi zgurat li d-deficits tal-bagits pubbli¢i jinzammu taht kontroll, izda dan jista’ jkun
sostenibbli biss jekk il-konsegwenzi distributtivi jigu identifikati u bbilanc¢jati sew. Il-
prezentazzjoni tal-impatt distributtiv mistenni tal-mizuri fl-abbozzi tal-pjanijiet bagitarji
sottomessi lill-Kummissjoni mill-Istati Membri taz-zona tal-euro diga hija rrakkomandata fir-
Regolament (UE) Nru 473/2013, izda rarament tigi pprovduta u I-prattika tista’ tittejjeb aktar.
Fil-kuntest tas-Semestru Ewropew, il-Linji Gwida dwar 1-Impjiegi tal-2022 jirrakkomandaw
l-uzu tad-DIAs biex tittejjeb I-effettivita tas-sistemi ta’ protezzjoni soc¢jali'*.

Komponenti ewlenin ta’ DIA ta’ kwalita tajba

Il-komponenti ewlenin tad-DIAs ta’ kwalita jistghu jigu identifikati abbazi tal-prattiki tajbin
fl-Istati Membri. Dawn jikkon¢ernaw iz-Zmien meta jitwettqu, liema politiki ghandhom jigu
analizzati, 1-ghodod (mudelli u data) li ghandhom jintuzaw u kif ghandhom jigu mxerrda r-
rizultati.

a. Min u meta ghandha ssir DIA u f’liema livell ta’ granularita?

DIA ghandha titwettaq kemm qabel kif ukoll wara I-implimentazzjoni tal-politiki rilevanti. It-
twettiq ta’ DIA matul it-tfassil tar-riformi u tal-investimenti huwa partikolarment importanti
peress li jippermetti lil dawk li jfasslu I-politika jkejlu I-impatt tal-politiki previsti fuq tipi
differenti ta’ unitajiet domestici, anke f’kazijiet 1i fihom ir-riforma inizjalment ma tkunx
mahsuba biex tindirizza l-objettivi so¢jali (perezempju fil-kaz ta’ riformi dwar il-konsum tal-

13 L-evidenza turi li I-beneficéji in natura ghandhom impatt ridistributtiv sinifikanti. Huwa importanti li jigi zgurat li 1-bidliet fil-politika
jaqdu 1-htigijiet tal-gruppi l-aktar zvantaggati u, tal-inqas, ma jkollhomx konsegwenzi negattivi mhux intenzjonati ghalihom. Perezempju, il-
hidma tal-Organizzazzjoni Dinjija tas-Sahha (WHO) tal-Ewropa dwar l-affordabbilta tal-kura tas-sahha turi li xi pajjizi se jkollhom bzonn
ifasslu mill-gdid il-politika tal-kopertura tas-sahha, itejbu l-protezzjoni finanzjarja ta’ gruppi partikolari u fl-istess hin ifittxu investiment
pubbliku addizzjonali fis-sistema tas-sahha (ara WHO/Europe Publications — “Can people afford to pay for health care? New evidence on
financial protection in Europe” (2019)).

14 Linja Gwida 8.


https://eur-lex.europa.eu/resource.html?uri=cellar:e818f15c-da6a-11ec-a95f-01aa75ed71a1.0001.02/DOC_2&format=PDF

energija). L-analizijiet ta’ wara l-implimentazzjoni jippermettu li jigi evalwat l-impatt tar-
riformi u l-investimenti fuq tipi differenti ta’ unitajiet domestici, f’¢ertu perjodu ta’ zmien
wara li tkun giet implimentata r-riforma. Dan jista’ jghin fl-izvilupp ta’ passi jew
korrezzjonijiet ulterjuri potenzjali fir-riformi. Huma bbazati fuq data tangibbli, izda jirrikjedu
t-tifrid tal-effetti tar-riformi minn bidliet ohrajn. Analizijiet kredibbli ta’ wara 1-
implimentazzjoni jghinu biex jigu zgurati s-sjieda u I-kwalita tal-valutazzjonijiet gabel 1-
implimentazzjoni. Idealment, id-DIAs ghandhom isiru mill-awtoritajiet fil-livelli nazzjonali,
u meta rilevanti fil-livelli regjonali u lokali.

Hija prattika tajba 1i jigi pprezentat l-effett ta’ pakkett shih ta’ bidliet fil-politika peress li xi
interazzjonijiet bejniethom jistghu jintilfu jekk l-effett taghhom jigi pprezentat separatament.
Dan huwa aktar u aktar minnu minhabba li I-bidliet bagitarji spiss jigu de¢izi bhala pakkett,
b’xi mizuri jikkumpensaw ghal ohrajn. IlI-mizuri li ghandhom impatt konsiderevoli jehtiegu
wkoll analizi individwali.

L-inkarigar ta’ korpi indipendenti bit-twettiq tad-DIAs jista’ jghin biex dawn isiru aktar
kredibbli u akkurati. Minhabba l-gharfien espert taghhom, l-akkademja jew l-istituti tar-
ricerka jinsabu f’pozizzjoni tajba biex jizviluppaw tekniki avvanzati tad-DIA. Barra minn
hekk, dawn ma humiex affettwati mill-istess motivi politi¢i bhall-amministrazzjonijiet meta
jivvalutaw decizjonijiet li hafna drabi ma jkunux ikkontribwew ghalihom. Ir-replikazzjoni
tar-rizultati minn diversi istituzzjonijiet tista’ twassal ukoll ghal analizi aktar komprensiva, u
ttejjeb il-kwalita u I-kredibbilta taghha.

L-Istati Membri huma mhegga:

- iwettqu DIAs b’mod sistematiku qabel l-implimentazzjoni ghall-politiki kollha li
jistghu jaffettwaw l-introjtu tan-nies; u kemm jista’ jkun wara l-implimentazzjoni,
jevalwaw l-impatt reali tar-riformi u l-investimenti;

- janalizzaw kemm l-effetti kkombinati kif ukoll dawk individwali specifici tal-politiki;

- jappoggaw lil istituzzjonijiet indipendenti fit-twettiq tad-DIAs.

b. X’oqsma ta’ politika ghandhom jintghailu ghat-twettiq ta’ DIAs u x’tul ta’
Zmien ghandu jigi kkunsidrat?

Id-DIAs ghandhom ikopru ogsma ta’ politika li ghandhom impatt fuq l-introjtu tal-unitajiet
domesti¢i u d-distribuzzjoni taghhom, li tipikament huma relatati mat-taxxi u I-benefic¢ji
monetarji. [I-mudelli standard jistghu jaghtu idea tal-impatt tar-riformi fuq it-tassazzjoni
diretta tradizzjonali u l-benefi¢é¢ji monetarji li generalment huma l-enfasi tad-DIAs'’.
Madankollu, ghandhom isiru sforzi biex jigi vvalutat l-impatt tar-riformi f’ogsma ohrajn,
bhar-riformi fis-suq tax-xoghol jew fil-pensjonijiet, kif ukoll programmi ta’ investiment.

Huwa utli 1i jigu vvalutati t-taxxi fuq il-konsum minhabba li 1-impatt taghhom spiss huwa
regressiv (peress li l-unitajiet domesti¢i b’introjtu aktar baxx jonfqu aktar mill-introjtu
taghhom fuq oggetti u servizzi). Dan qieghed isir dejjem aktar importanti minhabba 1-htiega
dejjem akbar li jitnaqqsu l-emissjonijiet tal-karbonju u l-prattika tal-“ibbagitjar ekologiku”.
Idealment, 1-Istati Membri ghandhom iwettqu wkoll DIAs dwar ir-riformi tat-taxxa fuq il-gid,

13 Tt-taxxi personali diretti, kif ukoll il-kontribuzzjonijiet tas-sigurta so¢jali u l-beneficéji socjali.




li ghandhom impatt kbir fuq id-dinamika fit-tul tal-inugwaljanza, u fuq l-effett ta’ bidliet fil-
benefi¢éji in natura, bhall-beneficéji tal-kura tas-sahha.

Id-DIAs jistghu jintuzaw f’firxa wiesgha ta’ ogsma ta’ politika. Dawn huma kru¢jali ghall-
valutazzjoni tal-impatt tar-riformi mfassla biex jindirizzaw il-megatendenzi, bhat-
tranzizzjonijiet ekologi¢i u digitali jew l-impatt ta’ krizijiet recenti. Madankollu, diversi
riformi jvarjaw fil-punt sa fejn jistghu jigu analizzati. Perezempju, id-DIAs huma utli hafna
ghall-valutazzjoni tal-effetti ta’ riformi li ghandhom impatt dirett fuq l-introjtu tal-unitajiet
domesti¢i, bhall-ipprezzar tal-karbonju u l-uzu tad-dhul mill-karbonju jew tal-allowances
ghat-tishin ghall-unitajiet domesti¢i b’introjtu baxx. Madankollu, spiss ikun inqas facli li
jitkejjel l-impatt ta’ mizuri regolatorji godda (ez. biex jittejbu l-istandards tal-effi¢jenza
energetika). L-istrategiji ta’ valutazzjoni ta’ wara l-implimentazzjoni madankollu xorta
wahda jistghu jipprovdu gharfien tajjeb dwar il-konsegwenzi distributtivi ta’ riformi bhal
dawn.

Id-DIAs qabel l-implimentazzjoni ma ghandhomx jiffokaw biss fuq I-impatt ta’ politiki u
mizuri godda fuq l-eziti immedjatament wara l-implimentazzjoni, jigifieri fis-sena ta’ wara
(statistika komparattiva), izda ghandhom jadottaw ukoll perspettiva pluriennali. Politika
inkrementali — riforma tal-pensjonijiet, perezempju — li twassal ghal bidliet bil-mod fuq
ghadd ta’ snin jista’ ma jkollhiex impatt kbir hafna fi kwalunkwe sena partikolari, izda b’mod
kumulattiv jista’ jkollha impatti konsiderevoli. F’dawn il-kazijiet, id-DIAs jistghu jirrikjedu li
jsiru projezzjonijiet fit-tul biex jitqies l-impatt shih tar-riformi. L-adozzjoni ta’ perspettiva
pluriennali tista’ tkun utli wkoll meta jkun partikolarment importanti li jitqiesu x-xejriet
demografi¢i. F’dan il-kaz, 1-uzu ta’ mudelli dinamic¢i jista’ jkun rilevanti.

L-Istati Membri huma mhegga:

- ikopru t-taxxi diretti, il-kontribuzzjonijiet tas-sigurta soc¢jali u l-benefic¢ji socjali fil-
valutazzjonijiet taghhom;

- meta possibbli, janalizzaw l-effetti ta’ politiki ohrajn, b’mod partikolari t-taxxi
indiretti u 1-gid u l-benefié¢¢ji in natura rilevanti, sabiex jipprezentaw DIA komprensiva
tal-mizuri u tar-riformi partikolari;

- jadottaw perspettiva pluriennali fid-DIAs ta’ politiki li l-impatt shih taghhom se
jimmaterjalizza fuq perjodu ta’ Zmien itwal.

c. X’ghodod ghandhom jintuzaw?

[I-mudelli ta’ mikrosimulazzjoni huma essenzjali peress li tipikament jippermettu lill-utenti
jistmaw il-kost bagitarju nett tal-bidliet fit-taxxi u fil-benefic¢ji, ix-xejra tal-qligh u tat-telf
minn bidla fil-politika u l-impatt tal-pakketti ta’ riforma fuq il-fagar u l-inugwaljanza. 1l1-
mudelli avvanzati jaghmluha possibbli li jigi stmat l-impatt skont il-generu, jew kriterji
addizzjonali ta’ ugwaljanza bhad-dizabilita jew sfond ta’ minoranza, kif ukoll 1i tigi vvalutata
I-bidla fl-in¢entivi tax-xoghol u r-reazzjonijiet tas-suq tax-xoghol ghall-bidliet fil-politika.




Ir-riformi tas-sistemi tat-taxxa u tal-benefi¢¢ji jistghu jhallu impatt fuq l-imgiba tan-nies u
jibdlu l-ambjent makroekonomiku. L-inkorporazzjoni ta’ reazzjonijiet komportamentali, data
makroekonomika'® u xejriet demografi¢i fid-DIAs tista’ zzid aktar l-akkuratezza taghhom.

Id-DIAs jistghu jsiru bl-uzu ta’ mudell specifiku ghall-pajjiz (bhalissa 1-kaz ghal ghaxar Stati
Membri), jew il-mudell EUROMOD biss (bhalissa 1-kaz ghal erbgha), jew it-tnejn li huma
(bhalissa 1-kaz ghal tnax)!”. L-EUROMOD huwa mudell ta’ mikrosimulazzjoni ta’ benefi¢¢ji
tat-taxxa mizmum mill-Kummissjoni u disponibbli ghall-Istati Membri kollha biex juzawh.
Dan ikopri l-aspetti ewlenin tat-tassazzjoni diretta, il-kontribuzzjonijiet socjali u 1-
benefi¢éji'®. Jista’ jkun partikolarment utli ghall-Istati Membri b’esperjenza limitata fil-
valutazzjoni tal-impatti distributtivi'®. Vantagg distintiv tal-EUROMOD huwa li jippermetti
l-kalkolu b’mod komparabbli bejn 1-Istati Membri, tal-effetti tat-taxxi u I-benefi¢é¢ji diretti
fuq l-introjtu tal-unitajiet domesti¢i, il-faqgar u l-inugwaljanza fl-introjtu u l-in¢entivi tax-
xoghol. Mudelli spec¢ifici ghall-pajjiz, 1i jinvolvu approc¢¢i mfassla aktar specifikament ghal
dak il-pajjiz, generalment jintuzaw mill-Istati Membri bi tradizzjoni twila ta’ twettiq ta’
DIAs.

L-analizi kwantitattiva tista’ tigi kkomplementata b’kunsiderazzjonijiet aktar kwalitattivi biex
jigu identifikati I-gruppi li x’aktarx jigu affettwati minn sett ta’ politiki.

L-Istati Membri huma mhegga:

- juzaw mudell ta’ mikrosimulazzjoni li jistma l-effetti tal-bidliet fil-politika fuq 1-
introjtu tal-unitajiet domesti¢ci matul id-distribuzzjoni tal-introjtu, kif ukoll l-effetti
taghhom fuq il-faqar u l-inugwaljanza fl-introjtu;

- jizviluppaw ulterjorment il-mudelli taghhom billi juzaw tekniki avvanzati li
jinkorporaw ir-reazzjonijiet komportamentali u d-data makroekonomika;

- jikkomplementaw l-analizi kwantitattiva b’analizi kwalitattiva, sabiex tigi
generalizzata l-kunsiderazzjoni tal-impatti distributtivi fuq it-tfassil tal-politika.

d. X’data ghandha tintuia?

DIA tajba tirrikjedi data komprensiva u f"waqtha. Data minn stharrig — bhall-Istatistika tal-
Unjoni Ewropea dwar l-Introjtu u 1-Kondizzjonijiet tal-Ghajxien (UE-SILC)*® — tipprovdi
informazzjoni so¢jodemografika u dwar l-introjtu dettaljata, li hija kru¢jali ghall-kwalita ta’
DIA. Madankollu, normalment ikun hemm intervall ta’ Zmien bejn meta jsir stharrig u meta
r-rizultati jkunu disponibbli*!. Id-data amministrattiva tista’ timla 1-lakuni, b’informazzjoni
aktar akkurata u, fil-bicca 1-kbira tal-kazijiet, relattivament aktar f"waqtha, dags akbar tal-

18 [l-mudelli ta’ mikrosimulazzjoni spiss ma jqisux ir-reazzjonijiet komportamentali (bhall-effetti stmati fuq il-provvista tax-xoghol tal-
bidliet fit-taxxa fuq I-introjtu) jew ir-rispons makroekonomiku (perezempju zieda fil-provvista tax-xoghol tista’ zzid il-PDG u d-dhul tal-
gvern). L-inkorporazzjoni ta’ reazzjonijiet komportamentali u rispons makroekonomiku tista’ ssir billi jinbnew mudelli aktar avvanzati li
jqisu d-diversi effetti (bhall-inkorporazzjoni ta’ reazzjonijiet komportamentali f’mudell ta’ mikrosimulazzjoni jew il-kollegament tieghu ma’
mudell makroekonomiku).

17 Ara d-Dokument ta’ Hidma tal-Persunal ta' akkumpanjament ghal aktar dettalji.

'8 Dan jinzamm aggornat mi¢c-Centru Kongunt tar-Ri¢erka (JRC) f’kooperazzjoni mal-Eurostat u mal-esperti nazzjonali.

1 Is-software u I-mudelli huma disponibbli fa¢ilment, izda l-awtoritajiet nazzjonali jew ir-ricerkaturi xorta jridu japplikaw mal-Eurostat
ghall-access ghad-data sottostanti.

2 Harsa generali - Introjtu u kondizzjonijiet tal-ghajxien - Eurostat (europa.eu)

2! Fil-kaz tal-UE-SILC, fil-qafas tar-Regolament 2019/1700, il-Eurostat jiréievi mikrodata mill-Istati Membri ghas-sena ta’ attivitd N sal-
ahhar tas-sena N, u settijiet tad-data kompluti bid-data dwar l-introjtu finali jigu réevuti sat-28 ta’ Frar tas-sena N+1. L-indikaturi tal-pajjizi
jigu ppubblikati malli d-data tigi vvalidata u approvata.



https://ec.europa.eu/eurostat/web/income-and-living-conditions

kampjuni u dettall geografiku akbar. L-ikkombinar ta’ stharrig mar-rekords amministrattivi
dwar l-introjtu, il-benesseri u t-tassazzjoni jista’ wkoll itejjeb b’mod sinifikanti 1-kwalita ta’
DIA. Dan jista’ jippermetti wkoll it-twessigh tal-ambitu tal-immudellar, filwaqt 1i jzomm I-
informazzjoni so¢joekonomika dettaljata mill-istharrigiet.

Irid isir aktar sforz biex id-data amministrattiva nazzjonali ssir disponibbli aktar fa¢ilment??,
Data amministrattiva anonimizzata (mhux inkluza fil-kampjuni) hija rizorsa siewja ghal
analizi pre¢iza tad-DIA?*. Tali data ghandha tkun aééessibbli ghal diversi korpi pubbli¢i u
ricerkaturi indipendenti b’mod trasparenti. Huwa importanti wkoll li jigi enfasizzat ir-rwol
kru¢jali tal-istituti nazzjonali tal-istatistika biex isiru stharrigiet f’'waqthom, komprensivi u
dettaljati u biex tigi pprovduta data ohra li tista’ tintuza ghall-analizi tad-DIA.

L-Istati Membri huma mhegga:
- jehaqqdu d-data mill-istharrigiet u d-data amministrattiva meta jwettqu d-DIAs;

- jaghmlu d-data amministrattiva disponibbli aktar fac¢ilment kemm ghall-korpi
pubbli¢i kif ukoll ghar-ricerkaturi.

e. Liema indikaturi ghandhom jintghaZilu?

L-uzu ta’ metrika komuni jippermetti lil dawk 1i jfasslu 1-politika jgabblu ahjar ir-rizultati, u
jivvalutaw l-impatti ta’ diversi mizuri godda. Ir-rizultati tad-DIA idealment ghandhom ikejlu
l-impatt tar-riformi fuq: 1) id-distribuzzjoni tal-introjtu®*; 2) il-livell ta’ inugwaljanza, billi
jibbazaw fuq ghazla ta’ indikaturi ewlenin (bhall-proporzjon tas-sehem kwintili mill-introjtu
S80/S20)%%; 3) il-livell ta’ faqar, billi jintuzaw indikaturi relatati ewlenin bhar-rata tar-riskju
ta’ faqar u l-isparigg medjan relattiv tar-riskju tal-fagar?®.

Jista’ jkun hemm ukoll output rilevanti iehor, skont is-sitwazzjoni nazzjonali u d-data
disponibbli. Din hija r-raguni ghaliex spiss jitwettqu DIAs biex jigi vvalutat 1-impatt tar-
riformi fuq diversi gruppi®’ differenzjati skont l-eta u l-generu (anke ghall-ibbagitjar skont il-
generu®®) u t-tip ta’ unitd domestika (bhal unitajiet domesti¢i fl-etd tax-xoghol, unitajiet

22 F’konformita ma’ Strategija Ewropea ghad-data, li tishaq fuq l-importanza tal-kondivizjoni tad-data bejn l-awtoritajiet pubbli¢i, peress li
din tista’ ttejjeb b’mod sinifikanti t-tfassil tal-politika u I-forniment tas-servizzi pubbli¢i.

3 Ir-raguni hija li kampjuni uniformi ma humiex adattati ghall-kejl tal-inugwaljanza meta I-koné¢entrazzjoni tkun gholja.

2% Introjtu disponibbli ekwivalizzat, jigifieri l-introjtu wara t-taxxi u l-benefic¢ji diretti u aggustat ghall-kompozizzjoni tal-unitajiet

eta, bl-uzu tal-hekk imsejha skala modifikata tal-ekwivalenza tal-OECD. (https://www.oecd.org/economy/growth/OECD-Note-
EquivalenceScales.pdf)

% Indikatur ewlieni tat-Tabella ta’ Valutazzjoni So¢jali tal-Pilastru Ewropew tad-Drittijiet So¢jali; L-S80/S20 huwa s-sehem mill-introjtu li
jispicca ghand l-aktar 20 fil-mija sinjuri meta mqabbel mal-ifqar 20 fil-mija tal-popolazzjoni. Huwa utli wkoll li tigi pprezentata d-
dizaggregazzjoni tieghu bejn il-parti ta’ fuq S80/S50 u l-parti ta’ isfel S50/S20 tad-distribuzzjoni tal-introjtu. Dan jista’ jigi kkomplementat
bis-sehem tal-introjtu tal-ifqar 40 % tal-popolazzjoni tul id-distribuzzjoni tal-introjtu (S40 li jikkostitwixxi l-bazi ghall-ghan tal-SDG dwar
it-tnaqqis tal-inugwaljanza) jew l-indi¢i Gini (li huwa l-aktar kejl sintetiku uzat tal-inugwaljanza fl-introjtu, li jidentifika liema percentwal
tal-introjtu domestiku ta’ pajjiz jappartjeni ghal kull percentil kumulattiv tal-popolazzjoni u jikkonvertih f’indi¢i).

26 Tr-rata tar-riskju ta’ fagar (AROP), ikkalkulata bhala l-proporzjon ta’ persuni b’introjtu disponibbli ekwivalizzat annwali ta’ inqas minn 60
fil-mija tal-introjtu disponibbli ekwivalizzat annwali medjan, hija wiehed mit-tliet komponenti tal-indikatur tar-riskju ta’ faqar u tal-
eskluzjoni socjali (AROPE) li jsostni l-mira tal-UE 1i tnaqqas il-fagar u l-eskluzjoni so¢jali sal-2030. L-isparigg medjan relattiv tar-riskju
tal-faqar juri d-differenza bejn l-introjtu disponibbli ekwivalizzat medjan tal-persuni li huma f’livell inqas mil-limitu tar-riskju ta’ faqar, u I-
limitu tar-riskju ta’ faqar (linja tal-qtugh: 60 % tal-introjtu ekwivalizzat medjan).

7 1d-DIAs huma utli biex jipprezentaw kemm id-differenzi fis-sitwazzjoni inizjali ta’ diversi gruppi kif ukoll il-bidliet mistennija mill-
interventi ta’ politika (rilevanti kemm ghad-dimensjoni ambjentali kif ukoll ghal dik so¢jali fejn gruppi so¢jalment zvantaggati generalment
jesperjenzaw ambjenti ifgar).

28 Skont id-definizzjoni tant uzata tal-Kunsill tal-Ewropa, l-ibbagitjar skont il-generu huwa applikazzjoni tal-integrazzjoni tal-generu fil-
process bagitarju. Fil-qosor, huwa strategija u process bil-ghan li fit-tul jintlahqu I-ghanijiet tal-ugwaljanza bejn il-generi billi ssir enfasi fuq
kif jingabru u jintefqu r-rizorsi pubbli¢i. Ghal aktar dettalji ara Bova, E., Jerosch Herold da Costa Reis, J. (2022) Gender Budgeting
Practices: Concepts & Evidence. European Economy Dokument ta’ riflessjoni 165, Il-Kummissjoni Ewropea. Gender Budgeting Practices:
Concepts and Evidence



https://eur-lex.europa.eu/legal-content/MT/TXT/?qid=1582551099377&uri=CELEX:52020DC0066
https://ec.europa.eu/info/publications/gender-budgeting-practices-concepts-and-evidence_es
https://ec.europa.eu/info/publications/gender-budgeting-practices-concepts-and-evidence_es
https://ec.europa.eu/info/publications/gender-budgeting-practices-concepts-and-evidence_es

domestic¢i fl-eta tal-irtirar, unitajiet domesti¢i b’genitur wiehed, adulti wahedhom u koppji,
bit-tfal u minghajrhom). Analizijiet ohrajn, bhal dawk 1i jiffukaw fuq il-persuni bi sfond ta’
migrazzjoni, b’dizabilita jew kwalunkwe grupp zvantaggat iehor, kif ukoll gruppi
differenzjati skont il-grad ta’ urbanizzazzjoni jew ir-regjun, jistghu jkunu utli.

L-Istati Membri huma mhegga:

- jizguraw li d-DIAs jipprezentaw l-effett tal-politiki fuq id-diversi gruppi tul id-
distribuzzjoni tal-introjtu (bhad-decili tal-introjtu) Kkif ukoll il-livelli ta’
inugwaljanza u l-indikaturi tal-faqar;

-  kemm jista’ jkun, jipprezentaw ir-rizultati dizaggregati skont l-eta, il-generu u
gruppi so¢joekonomici specifici.

f- Kif ghandhom jinxterdu d-DIAs?

Il-pubblikazzjoni tal-analizi tal-impatti fuq gruppi ta’ introjtu differenti zzid it-trasparenza
tat-tfassil tal-politiki. Dan jippermetti aktar skrutinju tal-impatti tal-mizuri proposti u b’hekk
jista’ jtejjeb il-kwalita tad-dibattitu pubbliku u jzid il-fidu¢ja fil-processi tat-tehid tad-
decizjonijiet. Aktar trasparenza dwar l-impatt tar-riformi tista’ tkun mistennija 1i twassal
ghall-adozzjoni ta’ mizuri i jnaqqsu jew li jeliminaw l-impatt negattiv fuq il-faqar jew it-
twessigh tal-inugwaljanzi. Dan jista’ jghin ukoll biex wiehed jinvalida l-perc¢ezzjonijiet foloz
dwar l-effett ahhari tal-politiki billi jigu ¢carati 1-gruppi benefi¢jarji. Perezempju, l-abbozzi
tal-pjanijiet bagitarji huma mod tajjeb kif jigi pprezentat l-impatt tal-mizuri ta’ politika
relatati fuq partijiet differenti tal-popolazzjoni.

Meta jsiru minn korpi amministrattivi, il-pubblikazzjoni tad-DIAs b’mod accessibbli
trawwem id-dibattitu pubbliku u tista’ tghin biex jigu accettati 1-mizuri u r-riformi. Id-DIAs
ghandhom jigu pprezentati f’dokumenti bagitarji accessibbli ghall-pubbliku (ez. abbozzi ta’
pjanijiet bagitarji) u kwalunkwe tip iehor ta’ dokument li jakkumpanja t-tfassil, I-
implimentazzjoni u l-valutazzjoni tar-riformi u l-investimenti, bhal valutazzjonijiet tal-impatt
(integrati). B’dan il-mod, minbarra 1i jaghmlu possibbli t-tehid ta’ decizjonijiet aktar ibbazati
fuq l-evidenza, id-DIAs jistghu jaghtu stampa aktar kredibbli biex jinformaw id-dibattitu
pubbliku dwar I-effetti tar-riformi tal-politika, inkluzi s-shab so¢jali u s-so¢jeta civili.

Sabiex jingibed l-interess tal-media u tal-pubbliku, ir-rizultati tad-DIA jehtieg li jitqiesu
affidabbli u ragonevolment facli biex jinftiechmu. Ghalhekk, il-pubblikazzjoni tad-DIAs
ghandha tkun akkumpanjata minn prezentazzjoni tad-dec¢izjonijiet ewlenin ta” mmudellar li
fughom tkun ibbazata l-analizi. Prezentazzjoni tar-rizultati tad-DIA ppjanata f’punti ta’ Zzmien
partikolari (ez. kull sena) tista’ tkun ta’ ghajnuna peress li tindika li r-rizultati geghdin jigu
kkomunikati b’mod sistematiku. Ir-rizultati tad-DIA jistghu jitqiesu wkoll aktar affidabbli u
kredibbli jekk l-analizi tkun saret, jew tista’ tigi vverifikata minn, ricerkaturi indipendenti.
Bl-iffacilitar tar-replikazzjoni tal-analizi, il-pubblikazzjoni tas-suppozizzjonijiet u tad-
decizjonijiet rilevanti kollha tal-immudellar u d-data tista’ tittejjeb ukoll il-kredibbilta.

L-Istati Membri huma mhegga:

- jipprezentaw ir-rizultati tad-DIA f’dokumenti pubbli¢i b’mod li jkun jista’ jinftiechem
facilment mill-pubbliku generali;




- jigi ffacilitat 1-access pubbliku ghall-mudelli, is-suppozizzjonijiet u d-data sottostanti,
sabiex ikunu jistghu jigu replikati r-rizultati.

Kif il-Kummissjoni tibbaza ruhha fuq id-DIA u tappogga lill-Istati Membri

Ir-rekord tal-Kummissjoni fit-tfassil tal-politika bbazat fuq l-evidenza tjieb kontinwament
f’dawn l-ahhar snin. Din se tkompli tivvaluta sistematikament I-impatti ekonomici, so¢jali u
ambjentali tal-azzjonijiet ta’ politika taghha biex tizgura l-kwalita gholja tal-legizlazzjoni
proposta, kif previst fis-sistema taghha ta’ “regolazzjoni ahjar”23,

[I-Kummissjoni se tkompli twettaq id-DIAs sabiex taghti aktar prominenza lill-
kunsiderazzjonijiet distributtivi rilevanti ghat-tfassil tar-riformi u tal-investimenti. Il-
Kummissjoni regolarment tuza I-EUROMOD biex twettaq id-DIAs ta’ riformi partikolari fl-
Istati Membri. L-analizi 1i tirrizulta tigi pprezentata wkoll fir-rapporti tal-pajjizi li
jikkostitwixxu valutazzjonijiet tal-politika bhala parti mis-Semestru Ewropew, il-qafas ghal
sorveljanza u koordinazzjoni integrati tal-politiki ekonomi¢i u tal-impjiegi madwar 1-Unjoni
Ewropea.

[I-Kummissjoni se tkompli tappogga lill-Istati Membri fl-istabbiliment jew fl-izvilupp tal-
prattiki tad-DIA taghhom. Dan l-appogg se jinghata billi jinzamm u jigi zviluppat
ulterjorment il-mudell EUROMOD. II-Kummissjoni taghmel il-mudell disponibbli ghall-
Istati Membri kollha u taggornah kull sena. I1-JRC jipprovdi firxa ta’ korsijiet ta’ tahrig dwar
I-EUROMOD, inkluz dwar kif ghandhom isiru d-DIAs. L-Istati Membri jistghu jitolbu wkoll
aktar assistenza fl-izvilupp ta’ prattiki tad-DIA fl-ambitu tal-Istrument ta’ Appogg Tekniku?!.

[I-Kummissjoni se tkompli tappogga t-taghlim reciproku billi tlagqa’ flimkien rapprezentanti
tal-Istati Membri li huma involuti b’mod attiv fit-twettiq tad-DIAs fl-amministrazzjonijiet
nazzjonali jew, fil-kaz tal-Istati Membri fejn id-DIAs ghadhom ma humiex mifruxa daqgstant,
dawk li ghandhom imnejn ikunu involuti fit-twettiq taghhom fil-futur. Id-diskussjonijiet
f’avvenimenti ta’ taghlim reciproku jkopru diversi aspetti tat-twettiq tad-DIAs, u b’hekk
jippermettu l-iskambju tal-ahjar prattiki. Peress li 1-prattiki tad-DIA tal-Istati Membri jvarjaw
b’mod sinifikanti minn xulxin, jidher ¢ar li hemm valur mizjud fit-taghlim mill-esperjenza ta’
xulxin, abbazi tal-ahjar prattiki li jistghu jigu adattati ghal kuntesti specifici ghall-pajjiz.

Bhala parti mill-process ta’ taghlim reciproku mal-Istati Membri, il-Kummissjoni se
timmonitorja 1-uzu tad-DIAs, fl-abbozzi tal-pjanijiet bagitarji jew f’kuntesti ohrajn, u se
tinforma lill-Kumitat tal-Protezzjoni So¢jali u lill-Kumitat tal-Impjiegi, lill-korpi konsultattivi
ghall-Kunsill Impjiegi u Affarijiet Socjali, u lill-Kumitat tal-Politika Ekonomika, il-korp
konsultattiv tal-Kunsill Affarijiet Ekonomici u Finanzjarji.

II-Kummissjoni se:

2 Regolazzjoni ahjar — Ninghaqdu flimkien biex naghmlu ligijiet ahjar (COM/2021/219 final).

3 Strumenti ghal regolamentazzjoni ahjar (Novembru 2021), b’mod partikolari 1-Istrument #30. Impjiegi, kundizzjonijiet tax-xoghol
distribuzzjoni tal-introjtu, protezzjoni so¢jali u inkluzjoni.

3! F’dan il-kuntest, il-JRC ilu jikkollabora mill-2017 fuq progetti biex jipprovdi appogg tekniku lill-Istati Membri dwar il-mikrosimulazzjoni
u l-uzu ta’ data amministrattiva ghall-valutazzjoni tar-riformi tal-benefic¢ji tat-taxxa. Dan jaghmilha possibbli li jigi zviluppat mudell ghad-
DIAs billi jsir uzu akbar mill-EUROMOD, abbazi ta’ stharrig u data amministrattiva. Dawn il-progetti qeghdin isehhu mal-Gre¢ja, is-
Slovakkja, il-Litwanja u r-Rumanija. Qeghdin jitwettqu wkoll progetti ta’ bini tal-kapacitajiet u ad hoc ma’ Spanja.

https://eur-lex.europa.eu/legal-content/MT/TXT/?uri=CELEX:52021DC0219
https://ec.europa.eu/info/sites/default/files/br_toolbox-nov_2021_en_0.pdf
https://ec.europa.eu/info/sites/default/files/br_toolbox_-_nov_2021_-_chapter_3.pdf
https://ec.europa.eu/info/sites/default/files/br_toolbox_-_nov_2021_-_chapter_3.pdf
https://ec.europa.eu/info/sites/default/files/br_toolbox_-_nov_2021_-_chapter_3.pdf

- tkompli twettaq DIAs b’mod regolari, inkluz bhala parti mis-Semestru Ewropew;

- tappogga ulterjorment lill-Istati Membri fl-istabbiliment jew fl-izvilupp tal-prattiki
taghhom tad-DIAs (inkluz billi tappogga t-taghlim rec¢iproku u l-iskambju tal-ahjar
prattiki u taghmel disponibbli u tizviluppa aktar il-mudell tal-mikrosimulazzjoni tal-
EUROMOD);

- timmonitorja l-uzu tad-DIAs mill-Istati Membri.

KonkluZjoni

Il-konfluwenza ta’ diversi xejriet fit-tul u ta’ xokkijiet fuq terminu qasir deskritti f’din il-
Komunikazzjoni tissottolinja I-importanza li tinghata attenzjoni akbar lill-kunsiderazzjonijiet
distributtivi meta jitfasslu r-riformi u l-investimenti. Ghalhekk, I-Istati Membri huma
mistiedna jsegwu l-gwida pprovduta biex jespandu l-uzu tal-prattiki tad-DIA taghhom u biex
itejbu dawn il-prattiki. L-analizijiet 1i jirrizultaw ghandhom jaghtu impatt kredibbli tal-
politiki fuq gruppi soc¢joekonomici differenti u jkunu disponibbli ghall-pubbliku usa’ biex
tittejjeb il-kwalita tad-dibattitu ta’ orjentazzjoni. Il-Kummissjoni tinsab lesta li tappogga lill-
Istati Membri b’assistenza fl-izvilupp tal-metodologiji tad-DIA, billi timmonitorja I-prattiki
ezistenti u billi tipprovdi forum ghal skambju ta’ fehmiet dwar kif jistghu jittejbu aktar id-
DIAs.

